लागू औषध नियन्त्रण सम्बन्धी कार्ययोजना-२०७६

परिमार्जन सहित जारी गरिएको लागू औषध नियन्त्रण सम्बन्धी कार्ययोजना
२०७६









तयार गर्ने निकाय
जिल्ला प्रशासन कार्यालय,गोरखा



[bookmark: _GoBack]
विषयसूची
१.पृष्ठभुमि	3
२.कार्ययोजनाका उद्धेश्यहरु	3
३.कार्ययोजनामा पहिचान गरिएको सरोकारवालाहरु	4
४.गोरखा जिल्लाको लागू ‍औषध नियन्त्रण सम्बन्धी कार्ययोजना- २०७६	5
५.जोखिम एवं मान्यताहरु	8
६. निष्कर्ष:	9













गोरखा जिल्लामा लागू औषध नियन्त्रण सम्बन्धी कार्ययोजना-२०७६
[bookmark: _Toc34291855]१.पृष्ठभुमि
लागु औषधको प्रयोग एवं सोको  कारण उत्पन्न नकरात्मक असर एवं प्रभावहरु विश्वव्यापी समस्याको रुपमा रहेको छन् । सूचना प्रविधिको बढ्दो प्रयोग,जल, स्थल एवं हवाई यातायातका साधनहरुको व्यापकता, अन्तराष्ट्रिय रुपमा द्धिपक्षिय  एवं बहुपक्षिय साझेदारीका निमित्त स्थापित संयन्त्रहरुका कारण  समग्र विश्व नै एउटा विश्वग्राममा परिणत भइरेहेको विद्यमान विश्व परिवेशमा कुनै पनि स्थानमा घटिरहेका घटना एवं अपराधहरुको विश्वव्यापी असर र प्रभाव परिरहेको हुन्छ । 
नेपाल सरकार गृह मन्त्रालयको वि. सं. २०६६ मा प्रकाशित गरेको लागु औषध नियन्त्रण सम्बन्धी रणनीति अनुसार नेपालमा लागु औषध प्रयोगकर्ताको संख्या छयालिस हजार भन्दा बढि रहेको छ । जसमध्ये यस्ता लागु औषध प्रयोगकर्ता मुख्यतया ग्रामिण क्षेत्र भन्दा शहरी र शहर उन्मुख क्षेत्रहरुमा क्रमश बढ्दै गएको पाइएको छ । उक्त रणनीतिमा उल्लेख भएनुसार लागु औषध प्रयोगकर्ता मध्ये करिव तीन चौथाई संख्या २० बर्ष भन्दा कम उमेर समूहका छन् । यसैगरी एकसठ्ठी प्रतिशतले सुईको माध्यमबाट लागु औषध प्रयोग गर्ने गरेको पाइन्छ  भने यी मध्ये उनन्तीस प्रतिशतले एक आपसमा सुई साटासाटको माध्यमबाट यस्ता औषधिको प्रयोग गरेको देखिन्छ । यसरी असुरक्षित सुई मार्फत लागु ‍औषधको प्रयोगका कारण एच. आई. भि, हेपोटाइटिस वि/सि तथा अन्य रगत जन्य रोगहरु सर्न सक्ने खतरा  बढेर जाने अध्ययनले देखाएको छ । यसरी अतिरिक्त लागु औषधका प्रयोगकर्ताबाट हुने असुरक्षित यौन सम्पर्कले पनि माथि उल्लेखित रोगहरु बढाउन थप मद्धत पुग्ने अनुसन्धान तथा अध्ययनहरुले देखाएको कुरा उक्त रणनीतिमा उल्लेख गरिएको छ । 
  विश्वव्यापी समस्याको रुपमा रहेको र नेपालमा समेत एउटा सामाजिक समस्या एवं चुनौतिको रुपमा रहेको लागु औषधको नियन्त्रण एवं नियमनमा प्राथामिकता प्रदान गर्नु अहिलेको आवश्यकताको रुपमा रहेको छ । यसकारण यस अभियानलाई निरन्तरता प्रदान गरी लागू औषधको प्रयोगका कारण सिर्जना हुने नकरात्मक असर एवं प्रभावहरुको न्यूनीकरणका निमित्त निरन्तर, व्यवस्थित एवं प्रभावकारी प्रयासका रुपमा यस लागू औषध नियन्त्रण सम्बन्धी कार्ययोजना समेत रहेको छ । 

[bookmark: _Toc34291856]२.कार्ययोजनाका उद्धेश्यहरु
जिल्ला प्रशासन कार्यालयको नेतृत्वमा एवं समन्वयमा वर्षभरी हुने कार्यक्रमहरुबाट मुख्यरुपमा लागूऔषधको प्रयोगका कारण हुने नकरात्मक असर एवं प्रभावका विषयमा सचेतना पैदा भई उक्त पदार्थहरुको अवैध औसारपसारमा न्यूनीकरण  हुने एवं यसको प्रयोगमा कमी आउने अपेक्षा गरिएको छ । यस कार्ययोजनाका अन्य मूख्य प्रमुख उद्धेश्यहरु निम्नानुसार रहेका छन् ।
· जिल्लामा हुने लागू औषधको अवैध खेती, उत्पादन, ओसारपसार र वेचविखनमा नियन्त्रण गरी यससंग सम्बन्धित अपराधमा कमी ल्याउने ।
· लागू औषधको प्रयोगका कारण हुने शारीरिक,मानसिक स्वास्थ्य एवं सामाजिक जीवनमा पार्ने नकारात्मक प्रभावहरुका विषयमा सम्बन्धित सरोकारवालाहरुलाई जानकारी गराउने ।
· लागू औषधको अत्याधिक प्रयोगका कारण समाज एवं राष्ट्रमा पुग्ने नकरात्मक असर एवं प्रभावको न्यूनिकरण गर्ने ।
· लागू औषधको अवैध ओसारपसारमा संलग्न व्यक्ति एवं निकायहरुलाई कानूनी दायरामा ल्याई त्यस्ता प्रवृतिहरुलाई निरुत्साहित तथा निराकरण गर्ने ।
· लागू औषधको प्रयोगबाट जोखिममा परेका समूहहरुको पहिचान गरी त्यस्ता समूह लक्षित समुदायमा आधारित विभिन्न कार्यक्रमहरु संचालित गरी लागुपदार्थको माग घटाउ अभियानलाई थप प्रभावकारी बनाउने ।
· लागू औषधको प्रयोगलाई प्रोत्साहित गर्ने विविध कारक तत्वहरुका विरुद्ध योजनाबद्ध रुपमा कार्यक्रमहरु संचालन गर्ने ।
· लागू औषधको कुलतबाट उन्मुक्तिको मनस्थितिमा रहेका व्यक्तिहरुलाई उक्त कुलतवाट क्रमश वाहिर ल्याई समाजमा पुन:स्थापनाका लागि पहल र प्रयत्न गर्ने ।
· लागू औषधको विरुद्धको अभियान मार्फत विविध सामाजिक संघ संस्थाहरुलाई परिचालित गरी सामाजिक पुँजीको निर्माणमा सकरात्मक योगदान पुर्याउने ।
· राज्यका घोषित लक्ष्य एवं उद्धेश्यहरुको परिपूर्तिमा निजी क्षेत्र, सहकारी क्षेत्र, गैरसरकारी संस्था नागरिक समाज लगायतका सम्पूर्ण सरोकारवालाहरुलाई  समन्वयात्मक रुपमा परिचालन गरी त्यस्ता प्रयासहरुलाई सकरात्मक उर्जा प्रदान गर्ने ।
· समग्रमा अल्पकालीन रुपमा निरन्तरको अभियान संचालन मार्फत दिर्घकालीन रुपमा लागू औषधको नियन्त्रण र नियमनको वातावरण सिर्जना गर्ने ।
[bookmark: _Toc34291857]३.कार्ययोजनामा पहिचान गरिएको सरोकारवालाहरु
गोरखा जिल्लामा लागू औषध नियन्त्रणको कार्यक्रम जिल्ला प्रशासन कार्यालयको नेतृत्वमा सम्पन्न हुनेछ । लागु औषधको उत्पादन, ओसारपसार , विक्रीवितरण एवं प्रयोगमा भिन्नाभिन्नै निकाय एवं व्यक्तिहरुको संलग्नता रहने हुदाँ यसका नकरात्मक असर एवं प्रभावबाट राष्ट्रका विभिन्न व्यक्ति एवं  निकायहरु प्रत्यक्ष एवं अप्रत्यक्ष रुपमा प्रभावित रहेन सन्दर्भमा यसको प्रभावकारी नियमन र नियन्त्रणका लागि वहुसरोकारवालाहरुको सहभागिताको अपेक्षा गरिएको छ । नेपालको संविधान, नीति,ऐन,नियम,मौजुदा कानूनहरुले राष्ट्रको नीति, योजना एवं कार्यक्रमहरुको तर्जुमा, कार्यान्वयनका साथै अनुगमन मूल्यांकनमा सरोकारवालाहरुको अर्थपूर्ण सहभागिताको अपेक्षा गरेको सन्दर्भमा यस कार्ययोजनाले समेत लागू औषध नियन्त्रण अभियानमा व्यापक सरोकारवालाहरुको व्यापक सहभागिताको अपेक्षा गरेको छ । मौजुदा  व्यवस्थाले सहभागिताको अपेक्षा गरेका सार्वजनिक क्षेत्र, नीजि क्षेत्र, सहकारी क्षेत्र,गैरसरकारी संघ / संस्था, सामुदायीक संस्थाहरु, नागरिक समाज नै यस अभियानका मूख्य सरोकारवाला निकायहरु हुन् । अभियानमा माथि उल्लेखित सरोकारवालाहरुको सहभागिताले जिल्लाको महत्वपूर्ण समस्या तथा चुनौतीको रुपमा रहेको लागू औषध नियन्त्रणमा महत्वपूर्ण भूमिका खेल्न अपेक्षा गरिएको छ । साथै  लागू औषध नियन्त्रणमा व्यापक जनसहभागिता अभिवृद्धि हुने तथा उक्त सरोकारवाला निकायहरुको कार्यक्रममा लागू ‍औषध विरुद्धको कार्यक्रम समेत समावेश हुने अपेक्षा गरिएको छ । 
[bookmark: _Toc34291858]४.गोरखा जिल्लाको लागू ‍औषध नियन्त्रण सम्बन्धी कार्ययोजना- २०७६

	कार्यविवरण
	जिम्मेवार निकाय
	सहयोगी निकाय
	समयसीमा
	अपेक्षित नतिजा

	१.
	लागू औषध अपराध नियन्त्रण विशेष अभियानको लागि पूर्व तयारी ( भेला,बैठक, समिति गठन, छलफल/ अन्तर्किया गरी कार्ययोजना निर्माण)

	१.१
	लागू औषध अपराध नियन्त्रणको कार्ययोजना निर्माण एवं अनुमोदनको लागि जिल्ला स्थित सरोकारवालाहरुको सहभागितामा एक कार्यक्रमको संचालन
	जिल्ला प्रशासन कार्यालय
	सम्पूर्ण सरोकारवालाहरु
	श्रावण मसान्त भित्र
	सम्पूर्ण सरोकारवालाहरुको अर्थपूर्ण सहभागिताका कारण सकरात्मक पृष्ठपोषण प्राप्त हुनुका साथै सरोकारवालाहरुमा अपनत्वको भावना सिर्जना हुनेछ 

	१.२
	लागू औषध अपराध नियन्त्रणका लागि सवै स्थानीय तहमा आमा समूह, युवाक्वल, तथा वालक्वल जस्ता संघ/सस्थाहरुलाई समावेश गरी भेला बैठक राखी वडास्तरीय लागू औषध अपराध अन्त्य सचेतना अभियान संचालन
	सवै स्थानीय तहहरु
	जिल्ला प्रशासन कार्यालय, गैरसरकारी संस्थाहरु स
	श्रावण मसान्त भित्र सुरु गरी
	लागू औषध अपराध नियन्त्रणका लागि सवै स्थानीय तहको अगुवाई र समन्वयमा व्यापक सहभागिता परिचालन हुनेछ । 

	२.
	सचेतनामूलक अभियान संचालन

	२.१
	लागू औषध अपराध नियन्त्रण सम्बन्धमा स्थानीय संचार माध्यमसंग साझेदारीमा सचेतनामूलक कार्यक्रम संचालन गर्ने ।
	सवै स्थानीय तह
	स्थानीय तहहरु, सुरक्षा निकाय 
	तत्काल सुरु गरी निरन्तर
	लागू औषध नियन्त्रणमा स्थानीय संचार क्षेत्रसंगको सहकार्य प्रभावकारी हुनेछ ।

	२.२
	लागू औषध नियन्त्रण सम्बन्धी प्रचार प्रसार सामग्री निर्माण गरी व्यापक रुपमा वितरण गर्ने ।
	जिल्ला प्रशासन कार्यालय
	स्थानीय तहहरु, गैरसरकारी संस्थाहरु
	निरन्तर
	लागू औषध नियन्त्रण अभियान जिल्ला र स्थानीय तहमा सशक्त रुपमा संचालन हुनेछ 

	२.३
	सवै संचार माध्यम मार्फत लागू औषध विरुद्धको सन्देश प्रकाशन/ प्रशारण गर्ने
	जिल्ला प्रशासन कार्यालय
	संचार तथा सूचना प्रविधि मन्त्रालय, संचार माध्यमहरु
	तत्काल शूरु गरी निरन्तर
	 संचार माध्यमहरुबाट लागु ‍औषध नियन्त्रण सम्बन्धी सन्देश प्रवाह भई जनचेतनाको अभिवृद्धि हुनेछ 

	२.४
	लागू पदार्थको सेवनबाछ हुने व्यक्तिगत समस्या, सामाजिक र आर्थिक रुपमा हुने क्षति, दुर्व्यसनको लक्षण, प्रभाव र जोगिने उपायहरुको सम्बन्धमा विद्यालय कलेजमा प्रशिक्षण कार्यक्रमहरु संचालन गर्ने ।
	जिल्ला प्रशासन कार्यालय
	जिल्ला प्रहरी कार्यालय, शिक्षा विकास तथा समन्वय इकाई
	तत्काल शुरु गरी निरन्तर
	लागू औषध दूर्व्यसनीबाट बढी प्रभावित हुने उमेर समूहमा उक्त दुर्व्यसनीका कारण पर्ने नकरात्मक असर र प्रभावका सम्बन्धमा सचेतना 
पैदा हुनेछ ।

[bookmark: _Toc34291859]५.जोखिम एवं मान्यताहरु
लागू ‍औषध नियन्त्रणको अभियानका निमित्त निर्मित कार्ययोजनाहरुले राखेको  अपेक्षाहरुको प्राप्तिका निमित्त निम्नानुसारको मान्यताहरु राखिएका छन् ।
· अभियानमा संलग्न सम्पूर्ण सरोकारवालाहरुको सकरात्मक साथ र सहयोग प्राप्त हुनेछ ।
· अभियानका निमित्त आवश्यक आर्थिक श्रोत, साधन र जनशक्तिको प्रयाप्त उपलब्धता हुनेछ ।
· लागू औषध विरुद्धको अभियानमा महत्वपूर्ण सरोकारवालाको रुपमा रहेको नेपाल प्रहरीका लागि अभियान संचालनका निमित्त पर्याप्त समय, जनशक्ति, साधनस्रोत उपलब्ध हुनेछ ।
· लागू औषधको अवैध ओसारपसारमा संलग्न विरुद्धको कारवाहीका क्रममा राजनीतिक दलहरुबाट सकरात्मक सहयोग प्राप्त हुनेछ ।
· प्राकृतिक एवं गैरप्राकृतिक विपत्तिका कारण जिल्लाका सरोकारवालाहरुको प्राथमिकता अन्य क्षेत्रमा प्रदान गर्नुपर्ने अवस्था सिर्जना हुनेछैन् ।
अभियानमा प्रतिनिधिमूलक जोखिमहरु निम्नानुसारको रहेका छन् ।
· लागू औषध अवैध ओसारपसारमा संलग्न विरुद्धको कारवाहीका क्रममा राजनीतिक दलहरुबाट आउन सक्ने दवाव ।
· लागू पदार्थको कुलतमा लागिसकेका व्यक्तिहरुको जीवनशैलीमा सकारात्मक परिवर्तनका लागि आवश्यक पूनर्स्थापना केन्द्र जिल्लामा नहुनु ।
· लागू औषध विरुद्धको अभियान संचालनका निमित्त पर्याप्त समय, जनशक्ति, साधन स्रोतको उपलब्धतामा अभाव हुनु ।
· सरोकारवालाहरुमा अन्य जिम्मेवारी एवं प्राथमिकताहरुका कारण उनीहरुका सम्पूर्ण प्रयास एवं प्रयत्नहरु यसै अभियानमा केन्द्रित गर्नमा समस्या ।

[bookmark: _Toc34291860]६. निष्कर्ष:
सरोकारवालाहरुको सकरात्मक साथ एवं सहयोग र समन्वयात्मक प्रयासमा विश्वव्यापी समस्याको रुपमा रहेको लागू औषधको अवैध ‍ओसारपसार, वेचविखन र प्रयोगका घटनाहरु यस जिल्लामा न्यूनीकरण भई यसका नकरात्मक असर एवं प्रभावहरुमा उल्लेखनीय रुपमा कमि आउने अपेक्षा गरिएको छ ।

